
ᑭᖑᓂᑦᑎᓐᓂ ᖃᓄᐃᓕᐅᕈᑕᐅᓯᒪᔪᑦ

ᑲᓇᑕ ᓄᓇᕗᓪᓗ ᐃᑲᔪᖅᓱᐃᔪᑦ ᐱᖅᑯᓯᓕᕆᕝᕕᑦᓴᒧᑦ ᑲᖏᖅᑐᒑᐱᒻᒥ

ᑲᓇᑕ ᓄᓇᕗᓪᓗ ᐱᓕᕆᖃᑎᒌᑦᑐᑦ ᐃᑲᔪᖅᓱᐃᓪᓗᑎᒃ ᐱᒻᒪᕆᐅᔪᒧᑦ ᐱᖁᑎᕐᔪᐊᒧᑦ ᐊᑐᖅᑐᒍ ᑲᓇᑕᒥᒃ 

ᐋᖅᑭᑦᓱᐃᕙᓪᓕᐊᓂᕐᒧᑦ ᑮᓇᐅᔭᐃᑦ, ᑲᓇᑕᐅᑉ ᒐᕙᒪᒃᑯᖏᑕ ᐱᖁᑎᕐᔪᐊᓕᕆᓂᕐᒧᑦ ᐸᕐᓇᐅᑎᖏᑦ.

ᐱᖅᑯᓯᓕᕆᕝᕕᒃ ᓇᓗᓇᐃᖅᑕᐅᓯᒪᔪᖅ ᑮᓇᐅᔭᖃᖅᑎᑕᐅᓂᐊᕐᓂᖓᓂᒃ ᐊᑐᕐᓗᒍ ᖃᓪᓗᓈᓂ-ᐅᑭᐅᖅᑕᖅᑐᒥᓗ 

ᐊᕕᑦᑐᖅᓯᒪᓂᐅᔪᓄᑦ ᑐᕌᖓᔪᑦ ᑮᓇᐅᔭᐃᑦ. ᑖᓐᓇ ᐱᒋᐊᖅᑎᑕᐅᓯᒪᔪᖅ ᐃᓚᒋᓕᐅᔾᔨᓯᒪᓂᐊᖅᑐᖅ ᓴᓇᔭᐅᓂᐊᕐᓂᖓᓄᑦ 

ᓄᑖᖅ ᐃᓪᓗ ᐊᑐᖅᑕᐅᖃᑦᑕᕋᔭᖅᑐᓂ ᐃᓄᑐᖃᕐᓄᑦ ᒪᒃᑯᑦᑐᓂᒃ ᐃᓕᓐᓂᐊᖅᑎᑦᓯᒍᓐᓇᖁᓪᓗᒋᑦ ᐃᓕᖅᑯᓯᖏᓐᓂᒃ.

ᑲᑎᓕᒫᖅᑐᒋᑦ ᐊᑭᓕᖅᑕᐅᒍᓐᓇᓂᐊᖅᑐᑦ $32.2 ᒥᓕᐊᓐ ᑲᑐᔾᔭᐅᓗᑎᓪᓗ ᑮᓇᐅᔭᖃᖅᑎᑕᐅᓂᐊᖅᑐᑎᒃ ᒐᕙᒪᒃᑯᖏᓐᓄᑦ 

ᑲᓇᑕᐅᑉ ᓄᓇᕘᓪᓗ. ᑖᓐᓇ ᐱᒋᐊᖅᑎᑕᐅᓯᒪᔪᖅ ᓇᓗᓇᐃᖅᑕᐅᓯᒪᔪᖅ ᓄᓇᕗᒻᒥ 2008-09 ᐊᕐᕌᒍᑕᒫᑦ ᐊᑭᑐᔫᑎᓄᑦ 

ᐸᕐᓇᐅᑎᖏᓐᓂ.

ᑲᓇᑕᒥ ᐋᖅᑭᑦᓱᐃᕙᓪᓕᐊᓂᕐᒧᑦ ᐸᕐᓇᐅᑎᖓᒍᑦ, ᑲᓇᑕᐅᑉ ᒐᕙᒪᒃᑯᖏᑦ ᓴᓂᕐᕙᐃᓯᒪᔪᑦ $274 ᒥᓕᐊᓐᓂᒃ ᐱᖁᑎᕐᔪᐊᓄᑦ 

ᐱᓕᕆᐊᓄᑦ ᓄᓇᕗᓗᑦᑖᒥ.


